
Dr Borer Angelo, dä mit de süberste Stei,
het Päch gha, will er isch nüm z'Därwil dehei.
E andere VIP het die Chance gno,
zum ändlich mol im Rampeliecht z'stoh.
Dr Borer ganz stinggig: ,,läck, isch das schwach.
Jetzt griegt die Därwiler Filmrolle dä Hettebach!"

Dr Hettebach isch bekannt wie ne bunte Hund, s'isch famos.
Schiins isch er näb em Trump ghoggt bim WEF in Davos.
Es wird jetzt gmungglet, i sags Euch :m Vefiraue:
Cha dr Hettebach die Muure richtig Mexiko us Lehm go baue.

Dr Letschti bini wägeme chleine Weh-Weh
zu dr Dorf-Drogerie-Dorothee.
Do merk i denn, läck duet die strahle.
,,Worum?" frog i, scho duet s! prahle.
Si het e neus Potenzmittel, es würds niemer bereuä.
Denn do stoht er, und stoht er, ... und heiise duet das Mittel: Leuä.

Das Mitteli goht uns zwei am Arsch verbi.
Mir hän halt immer e rächte Ständer....... drbi.

Dr Wullälade z'Därwil goht mit dr Zyt.
Er het e neue Standort, dä isch wirklich e Hit.
Dr Doggter FMH cha jetzt nur no d,Stäge durab.
Für neui Bettsogge, wenn die alte sin ihm z,knapp.
Au s'Ruthli muess nur über d'stross ihne laufe.
Wenn si wött für e Winter go warmi Wullä-Tanga chaufe.

S'Schöfli stuunt: es gäch doch so ring.
Si strickt scho sit Joohre ihri eigene Wullä-String.

Wötsch Möbel lagere oder zügle,
duets dr lmbode Roland bügle.
Sigs für d'Kollegä, für e Verein oder sunscht e Tante.
Dr letschti sogar e Sofa vo de Asylante.
Doch d'Polizei het kei Freud gha und eröffnet e Verfahre.
Wie cha dä blindi Passagier numme freiwillig bimene Walliser
mitfahre?

Dr lmbi duet numme no z'Nacht ummefahre,
denn gseht me die Schwarzfahrer nid hinde uf em Chare.

Dr Kassesturz isch cho und suecht die beschti Wurscht.
Unserem Ständer isches Wurscht, hauptsach s,git Durscht.
Bi däm Degustierä macht natürlich dr Mäggi mit.
10 bis 12 Würscht nur für mi, mmmhh, das isch dr Hit.
Nur dr Hessli chlönt:"Höret uf, die chleine Würscht so lobe.
Will die Gröschte hämmer immer no uf em Chänelbode obe.,.

Vom Schutte düen dört nld alli öbbis verstoh.
Oh,oh jetzt hoff i nur, dr Constatin chunnt mi nid cho verschloh !

Er isch jetzt wäg, isch nümmi do.
Dr eint isch truurig, dr ander froh.
Mir Fasnächtler düen ihm nid nochetruure.
Am Schluss het er nur glommeret wie gwüssi Buure.
Doch jetzt het e Manu die Bar übernoh, grad vor chürzi.
Vom: ?? Wäm scho wieder?? Hürzi?? Who the fuck ls Hürzi??

Normalerwiis düen die 2 do e 2-Ziiler singe.
Aber für jede düen si das nid bringe.

lch, dr Georgi vom Bibo bi über's Landfescht gloffe
und ha ganz e Huffe tolli Lüt atroffe.
An denä Apdro in de Zält isch wirklich öbbis los,
do hets jo meh Politiker als am WEF z'Davos.
Dr Gmeindrot luegt de Schwinger zue und loht sichs nid näh.
Si sin froh, dass me sich z'Därwil wieder d,Hand dörf gä.
Bim Bürgerrot hani müesse lache, s'isch eifach z,viel.
Luschtig, aber grad die mache Ochs am Grill.
Rund umme Munl stoht e Grüppli us Ettigä.
Sin richtig am stuune, hätte au gärn e Settigä.
Dr Bünz Beat gsehsch nervös Rundenä drele.
Jetzt cha er e ganzi Wuche nid Rase meihe.
Dr Sandrino schliicht übers Fescht und zieht e suure Stei.
,,Die Schwinger hän diggeri Arm wie ich, jetzt gang i Hei.,.
Dr Neuhuus stoht uf e Tisch, s'isch die alti Leier.
Er verzellt immer no, das Muni het die chleinerä Ohre.
Nach däm bitzeii Räche im Ring duet ei d,Auge rrille.
E soo vill chrampfe isch halt nüt für dr Bolle.
Ha gstuunt wo s'Silveli im Bikini übers Feschtgländ duet springe.
Ahh, hejo, si goht in grosse Brunne go e Rundi schwümme.
Au dr Buebedorf Simi stuunt ab so viel Triebe und isch ganz offe:
,,Bi mir Dehei isch scho lang nüm so viel gloffe.,,
D' Dorfpolizei dreit sit Stunde Runde und het scho Krise.
Jetzt müen si pressierä, wenn si das Fescht no wänn vermiese.
S'Gschwind Hanny und s'Holinger Therese, als Ehre4ritte.
Seggle de Männer übers Feschtgländ noch, wie zu ihrne beschtä Zyte.
Vo all unserne Beizer gsesch nur dr Hellinger uf dr Tribühni stoh.
Denn die andere düen als ltaliener dä Sport nid verstoh.
Dr Hess Beat fühlt sich uf em platz gar nid wohl.
Was söll denn e Sportplatz ohni Goal?
Dr Heggi, voller Schmärze, het e pfläschterli wellä.
Er het Bloterä an de Händ vom Kässeli zellä.
Dr Möschtli lauft übere Platz und isch scho am plane.

Do passt doch sicher au no e neus Schuelhuus ahne.
Dr chlei Schänggeli gniesst d'Sunne, will s,isch gli verbi.
Denn chunnt ändlich wieder er in Bibo dri.
Und dr Schänggeli Willi isch am Grüble, es cha nid si, nei-nei.
Jetzt muess i öbbis mache, sunscht kennt me nur no dr Chlei.
Nochem Schlussgang g'hörsch d'sybille übers ganze Feschtgländ jaule:
,,Jetzt dörf i nüm dä Muni, sondern nur no Dehei mi Esel chraule!,,

Refrain:
Hösch, hösch, hesch Wösch?
Dasch diggi Wösch.
An unseri Chlämmerli chunnt nur suuberi Wösch!

bliibet suuber...


